
инсоний фазилатларни ривожлантиради, қобилиятларни кўпайтиради, эҳтиёжларни 

оширади, янги кучларни шакллантиради. Инсон ички дунёси ташқи шароитлар ва 

уларни ўзига хос акс эттириш таъсири остида шаклланади, яъни бу таълим жараёнида ва 

ўз-ўзини тарбиялаш жараёнида амалга ошади. Иккинчиси шахснинг ички фаолияти 

натижаси, у учун фойдали, орзу қилинган деб ҳисобланадиган фазилатларни 

ривожлантиришга қаратилган бўлади. Инсоннинг шахсий ўсиши билан унинг ички 

дунёсида ҳам, ташқи қисмида ҳам ўзгаришлар бўлади. 

Аннотация: Мақолада глобаллашув жараёнида исломий қадриятлар ва уларни фуқаролик 

жамиятини ривожланишига таъсири – миллий ва умуминсоний қадриятлар мувозанатини 

Аннотация: В статье раскрывается значение исламских ценностей в процессе 

глобализации и их влияние на развитие гражданского общества - в обеспечении баланса 

национальных и общечеловеческих ценностей. 

ISLAMIC VALUES AND THEIR INFLUENCE ON THE DEVELOPMENT OF CIVIL 

SOCIETY IN THE PROCESS OF GLOBALIZATION 

Abstract: The article reveals the importance of Islamic values in the process of globalization and 

their influence on the development of civil society - in ensuring the balance of national and universal 

values. 

Keywords: civil society, values, Islam, national and universal values, democratic principles, 

democratic and traditional values. 

 

Бугунги кунда шиддат билан ривожланиб бораётган фуқаролик жамияти 

шаклланаётган кўплаб шахслараро муносабатлар, оилавий, ижтимоий, иқтисодий, 

маданий, диний ва бошқа бирлашмалар ва тузилмалар мажмуи сифатида талқин 

қилинади. Яъни “Фуқаролик жамияти турли хил манфаатлар, қарашлар, шунингдек, 

сиёсий партиялар, жамоат бирлашмалари, касаба уюшмалари, турли уюшмалар орқали 

таъминланади.  Бу манфаатлар ўзаро алоқалар, келишувлар ва муроса орқали амалга 

оширилади. Ушбу ташкилотлар кишиларнинг эҳтиёж ва манфаатларини, жумладан, 

сиёсий манфаатларини қондиришда фаол иштирок этади, ўз фаолиятини эса 

жамиятдаги ҳуқуқий нормалар, анъаналар орқали мувофиқлаштиради” [1].  Шу нуқтаи-

назардан қараганда, глобаллашув жараёнида фуқаролик жамияти фаолиятини 

такомиллаштиришда исломий қадриятлардаги жамоа ва инсон манфаати билан боғлиқ 

муҳим қарашлардан самарали фойдаланиш муҳим аҳамиятга эга. Зеро, “...исломий 

қадриятлар – охирги ва мукаммал илоҳий китоб бўлмиш Қуръони Карим мазмунини 

ифодалаган умуминсоний, илоҳий ғоялардан иборат маънавий қадриятлар тизими 

бўлиб, ислом дини ва исломий қадриятлар моҳиятан бошқа-бошқа нарсалар эмас. 

Ислом динида шундай ажойиб ғоялар, қарашлар, таълимотлар, фалсафий – ахлоқий 

қоида ва ўгитлар мавжудки, уларга амалий фаолиятда асосланиш, суяниш фақат 

мусулмонларгагина эмас,  мусулмон бўлмаганларга ҳам, умуминсониятга ҳам муҳимдир” 

[2]. 

Замонавий сиёсатнинг муҳим вазифаси - бу фуқаролар онгида фуқаролик 

жамиятини ва унинг қадриятларини шакллантиришдир. Миллат ҳаёти маънавий 

қадриятларга асосланган бўлса, у давлатнинг ривожланишида ва ҳар бир инсоннинг 

дунёқарашида муҳим рол ўйнайди. 

Бир томондан, фуқаролик жамияти бу дунёвий жамият бўлиб, диний муносабат 

билан белгиланмайдиган шахс ижтимоий муносабатларининг турини шакллантиради. 

Бундай жамиятда деярли ҳеч нарса шахс манфаати ва рационаллигидан келиб чиқиб, 

унинг эркинлиги ва мустақиллигига тўсқинлик қилмаслиги керак. Бошқа томондан, 

фуқаролик жамияти уюшмаларнинг, мустақил бирлашмаларнинг, фуқаролик жамияти 

институтларининг хилма-хил шаклларини назарда тутади ва фуқаролик жамияти 

таркибида диний ташкилотлар учун муҳим рол ўйнайди. Айниқса, академик Э.Юсупов 

таъкидлаганидек, “Ислом дини инсонларни асрлар давомида аҳилликка, ҳамкорлик ва 

ҳамжиҳатликка чорлаган, зўрлик ва зўравонликни, адолатсизликни қоралаган, ҳар бир 

шахсни ҳалоллик, иймонийлик, инсофлилик, инсонпарварлик, меҳнатсеварлик руҳида 

тарбиялашга катта таъсир кўрсатган. Ўн тўрт аср давомида исломий қадриятлар ўзбек 

халқининг бир неча минг йиллик тарихий анъаналари, урф-одатларига ҳам чуқур 

сингган, уларни ривожлантирган” [3].  

Фан соҳасида дин ва фуқаролик жамияти ўртасидаги мувофиқлик муаммоси 

бўйича консенсус ҳали шаклланмаган ва қандай ривожланиши аниқ эмас. Жамият 

аъзолари  бир ҳил эмас ва одамларнинг диндорлик даражаси  ҳеч қачон тенг бўлмайди. 

Диндор одамлар, атеистлар ва вакиллаторлар жамиятда доимо бўлган ва ҳозир ҳам бор. 

Олимлар ҳар доим диннинг ролига ҳар хил қарашган. Демак, С. Франкнинг фикрига 

кўра, ўзаро боғлиқ бўлиши керак бўлган дин фуқаролик жамияти учун муҳим рол 

ўйнаган. Мамлакатимизда узоқ вақтдан бери амал қилиб келган марксизм мафкураси, 

аксинча, диннинг жамиятдаги ролини паст баҳолаган, уни  салбий инкор этувчи, тўлиқ 

инкор этишгача борган. Кўриб чиқилаётган муаммо доирасида дин ва фуқаролик 

жамияти бир-бирига мос келадими-йўқлигини ва ислом минтақасида фуқаролик 

жамиятини барпо этишнинг роли ва имкониятлари қандай эканлигини, асосий 

муаммоларни, тўсиқларни ва зарур шартларни аниқлаш муҳим аҳамиятга эга. 

Фуқаролик жамиятини ривожлантириш жараёнига исломий қадриятларни қай 

даражада мос келишини, солиштирилишини ва улар киритилаётган жамият ҳақиқати 

билан, асрлар давомида ривожланиб борган жамият ва шахснинг қадрият 

муносабатларига мос келишини аниқлаш ҳам бугунги кунда ҳал этилиши муҳим бўлган 

муаммолардан ҳисобланади. Шу ўринда аввало, биз диннинг фуқаролик жамияти билан 

қандай алоқаси борлигини, улар бир-бирига мос келишига эътибор қаратамиз. 

Дин инсоннинг дунёқарашини шакллантиради. У фундаментал ижтимоий 

қадриятларни ривожлантиради. Маданият ва ахлоқ қоидалари фуқаролик жамиятининг 

муҳим хусусиятларидир ва улар диннинг иштирокисиз шаклланмайди. Бошқа томондан, 

у инсонни чеклайди, маълум меъёрлар ва тақиқларни киритиб жамият ва шахс 

маънавий-ахлоқий муносабатларини мустаҳкамлайди. Шу боисдан ҳам айнан фуқаролик 

жамиятида дин билан жиддий келишмовчиликлар бўлмаслиги керак, чунки бундай 

жамият инсон, виждон ва дин эркинлигини тўлиқ кафолатлайди. Ва ҳар бир шахс ўз 

эътиқоди ва дин масалаларига бўлган муносабатини мустақил равишда белгилайди, бу 

эса ўз навбатида назорат қилиш, мажбурлаш функциясига эга эмас, яъни, инсон учун 

танлов эркинлиги мавжуд бўлади. Имом Абу Ҳомид ал-Ғаззолий “Кимёи саодат” асарида 

ёзадилар: “Инсон фаришта ва ҳайвон орасидаги маҳлуқдир. Ҳайвон ривожланмайди, 

чунки унинг камолот қуввати йўқ. Фаришта ҳам ривожланмайди, чунки унинг ўзи пок 

илоҳий нурдан иборат, Чунки инсонлардагина ривожланиш, руҳий камолот ҳислати 

мавжуд”. [4] 

Диннинг жамиятдаги ролини бостириш ва инкор этишга қаратилган барча 

уринишларга қарамай, у ўз ҳуқуқларини ҳимоя қила олди ва қайта тикланди. Энди 

деярли барча муаллифлар “дин - бу фуқаролик жамиятининг ажралмас қисми бўлиб, у 

ўз таърифи билан маънавий ва диний муҳим рол ўйнайдиган одамлар, нодавлат 

тузилмалар ва нодавлат муносабатлар бирлашмасидир” деган фикрни илгари 

сурмоқдалар. Чунки булар тинчлик, барқарорлик, жамиятдаги низолар даражасини 

тартибга солиш ҳолатига сезиларли таъсир кўрсатиши мумкин. Шунинг учун ҳам 

М.Хайруллаев  “IХ-ХII асрларда мусулмон маданиятидаги умумий маданий юксалиш 

Мовароуннаҳр ва Хуросон олимлари ижодида ўзининг юқори чўққисига кўтарилди. 

Эллинистик даврнинг охирларида фан ва маданият маркази Мисрнинг Искандария 

шаҳри деб ҳисобланган бўлса, IХ-ХII асрларда эса, мусулмон маданиятининг “олтин 

даври” бўлмиш фан ва маданият ривожи Хуросон ҳамда Амударё ортидаги ўлка - 

Мовароуннаҳр (Марказий Осиё) ҳудудига кўчиб ўтди. Ўша даврларда Марказий Осиёдан 

Муҳаммад Хоразмий (783-850), Аҳмад Фарғоний (тах.865), Муҳаммад ибн Исмоил 

Бухорий (810- 870), Муҳаммад Термизий (824-892), Абу Наср Фаробий (873-950), Абу 

Райҳон Беруний (973-1048), Ибн Сино (980-1037), Маҳмуд Замахшарий (1075-1114) каби 

йирик алломалар етишиб чиқди, уларнинг беназир ақл-заковати она замин довруғини 

оламга ёйди, номлари эса тарих зарварақларига абадий ҳарфлар билан ёзилди” [5] деб 

таъкидлайди. 

Диннинг унинг таъсири одамлар онгида ҳукмрон бўлган ва кўп ҳолларда 

ижтимоий ва сиёсий жараёнларда ҳал қилувчи бўлган ҳудудларда фуқаролик жамияти 

қурилишига бўлган нуқтаи назарини ҳисобга олиш жуда муҳимдир. Шу боисдан ҳам 

жамиятшунос олимлар томонидан фуқаролик жамияти ва исломнинг уйғунлиги, ислом 

жамиятида фуқаролик жамиятини қуриш имкониятлари масаласини ўрганишга алоҳида 

эътибор қаратилмоқда. Исломда фуқаролик жамияти ва демократияга яқин бўлган бир 

қатор принциплар мавжуд: кенгаш, ҳокимиятни сайлаш, ҳукмдорни назорат қилиш ва 

норозилик ҳуқуқи, сўз эркинлиги, жамиятнинг сиёсий ҳаётида фаол иштирок этиш, 

хайрия, ҳуқуқ фуқароларнинг митинг ва намойишларга, тенглик, адолат, эркинлик, 

ҳамкорлик, дин эркинлиги, сиёсий партиялар ва кўп партияли тизим, шахс ҳуқуқлари ва 

ижтимоий адолатни ҳимоя қилиш, мулк ҳуқуқи, ҳаракатланиш ва саёҳат эркинлиги - 

буларнинг барчаси бир марта Мадина конституциясида акс эттирилган. “Ислом 

миллионлаб одамларнинг дуёнқараши, яшаш тарзини белгилаб берадиган реал 

омилдир. Шу муносабат билан Ислом динининг сўз эркинлиги ва мусулмон 

мамлакатларида инсон ҳуқуқларини таъминлаши истиқболларига оид масалалар ўта 

қизиқарлидир.... Ислом эътиқодига кўра, шу икки манба мусулмонлар учун ҳам шахсий, 

ҳам жамоат ҳаётининг барча жабҳалари учун йўл кўрсатувчи ёруғ нурдир. Қуръони 

Каримда мусулмон жамиятидаги барча фуқаролар учун уларнинг ирқий, этник ёки 

конфессионал мансублигидан қатъи назар сўз эркинлиги таъминланади. Шунга биноан 

Ислом динига эътиқод қилмайдиган одамлар билан мужодала-мунозара олиб боришни 

мумкин дейди. Қуръони Каримда: “(Эй мўминлар), сизлар аҳли Китоб билан фақат энг 

чиройли йўсинда мужодала-мунозара қилинглар...”, дея марҳамат этилган (“Анкабут” 

сураси, 46-оят)” [6]. Шу боисдан ҳам “Ўзбекистонда ислом дини қадриятларини тиклаш, 

уларни илмий асосда ўрганиш бўйича бир қатор ютуқлар қўлга киритилди. Айниқса, 

Ўзбекистон тараққиётининг янги босқичида Тошкент ислом университетининг Халқаро 

ислом академиясига айлантирилиши, Бухорода Мир Араб олий мадрасаси, Термиз 

шаҳрида Имом Термизий халқаро илмий тадқиқот маркази, Самарқандда “Ҳадис” ва 

“Калом” илмий мактабларининг ташкил этилиши, Самарқандда Имом Бухорий халқаро 

илмий–тадқиқот маркази, Тошкентда Ислом цивилизацияси марказининг очилиши 

соҳадаги илмий тадқиқот ишларини олиб боришда муҳим аҳамият касб этди” [7]. 

Исломшунос олимлар таъкидлаганидек, “Демократиянинг асосий тамойиллари 

биринчи бўлиб Исломда ўрнатилган. Чунки расулуллоҳ саллаллоҳу алайҳи васалламнинг 

Мадина жамоатининг сиёсий модели ўзининг конституциявий асослари, демократия ва 

турли дин вакилларининг виждон эркинлигини кафолатлаганлиги билан алоҳида 

ажралиб туради”. Aҳолининг сиёсий жараёнларда фаол иштирок этиши, умумий 

фаровонликнинг ижтимоий сиёсатини ишлаб чиқиши, фуқаролик жамиятини 

ривожланиши, инсон ҳуқуқлари ва фуқаролик эркинликлари маданий ва диний 

бўлишидан қатъи назар ҳар қандай мусулмон инсон учун ҳам хосдир. Шу боисдан ҳам 

халқимиз исломни уларга кўп эркинликлар берадиган, уларни қўрқувдан ҳимоя 

қиладиган, ўзаро ҳурматни оширадиган ва инсонни барча ҳуқуқ ва эркинликларини 

ҳимоя қиладиган куч сифатида кўришади. “Aлбaттa, Аллoҳ aдoлатгa, эзгy ишлapгa вa 

қapиндoшгa яxшилик қилишгa бyюpaди ҳaмда бyзyқлик, ёвyз ишлap вa зyлмдaн 

қaйтapaди. Эслaтмa oлyрсиз, дeб (У) сизлapгa (дoимo) нaсиҳaт қилyр” [8] (Наҳл: 90) oяти 

тaфсиpида, жyмладaн, шyндай дeйилади: “Ҳaсaн (p. a.) aйтaдилаp: “Бy бyйрyқ oяти 

бўлиб, oдамлap ўpталаpидa ҳyкм қилишдa aдолaтга вa эзгy aмaллapгa бyюрaди. 

“Қapиндошлapга яxшилик қилишгa...” oяти қapиндoшлаpга фapз бўлгaн нaфақaдан 

тaшқapи янa бoшқa нарсaлap ҳaм бepиш дeганидиp. Дeмак, шaриатдa қapиндoшлаpгa 

яxшилик қилиш вa aдoлат, эзгy ишлap қaтopида сaналаяпти. Aбy Бакp Асoм эсa: 

“Aдoлатгa буюрaди” oяти, yлаpни ўз зиммалapида бўлгaн ҳaқлapини aдo этишликкa 

бyюрaди, дeганидиp”, – дeйди. “Бyзyқчилик ёвyз ишлap вa зyлмдaн қaйтapaди” – oяти 

гyнoҳлap ҳaқидa бўлиб, Аллoҳ бapча гyнoҳлаpдан қaйтаpaди. Мyқoтилнинг aйтишича, 

oятдaги “эҳсoн” – oдaмлаpнинг биp-бирлapигa қилaдигaн яxшиликлapи. “Яқинлapгa 

яxшилик” – сийлaи paҳм, “бyзyқлик” зинo, “ёвyз ишлap” – мaст бўлиш, “зyлм” – 

oдaмлаpгa зyлм қилиш дeгaнидиp” [9]. 

Бугунги кунда мамлакатимизда исломий нодавлат ташкилотлар фаолияти, 

маҳсулотлари ва алоқалари тобора кўпроқ эътиборни жалб қила бошлади. 30 йил олдин 

илмий жамоатчиликнинг алоҳида эътиборида бўлмаган ушбу ташкилотлар томонидан 

фуқаролик жамиятини шакллантиришга бўлган интилиш ҳар томонлама 

ўрганилмаганлиги бугунги кунда айни шу йўналишдаги тадқиқотларга бўлган эҳтиёжни 

тобора оширмоқда. Сўнгги йигирма йил ичида мамлакатимизда юз берган тезкор катта 

сиёсий ўзгаришлар мамлакатни ларзага келтирди, иқтисодий ва ижтимоий инқироз 

юзага келадиган вақт деярли йўқ. Жаҳон миқёсида сезиларли ўзгаришлар юз берадиган 

ушбу жараён мусулмон олами халқаро аралашувлар марказида бўлган даврдир. Шунинг 

учун, бу даврда исломий нодавлат нотижорат ташкилотлари сиёсий ўзгаришларга, 

сиёсий, иқтисодий ва ижтимоий тузилишдаги ўзгаришларга ва турли хил экологик 

шароитларга боғлиқ равишда жиддий ўзгаришларга дуч келди ва тобора кўзга 

ташланиб, тобора долзарб аҳамият касб этмоқда. 

Исломизм ва исломий ташкилотлар азалдан муҳим муҳокама мавзуси бўлиб 

келган. Бироқ, ушбу мунозараларда жамиятшунос олимларнинг ментал қарашлари 

одатда ўзгача маъно-мазмун касб этади. Aслида, агар менталитет ўзгариши бўлса, биз 

институционал тузилиш ва фаолиятдаги ўзгаришларни кўришимиз ёки синашимиз 

исломий тузилмаларни илмий тушуниш нуқтаи назаридан жиддий муаммоларни 

келтириб чиқаради. Шу боисдан ҳам узоқ вақт давомида фуқаролик жамияти бўйича 

мунозаралар давом этмоқда. Фуқаролик жамиятининг барча назарий ва социологик 

маъноларини қамраб олган ушбу мунозараларнинг ўлчовларидан бири бу давлат ва 

жамият ўртасидаги муносабатларни қайта шакллантиришдир. Глобализация даврида 

исломий жамоат ташкилотларини қайта тузилиши бир томондан ижтимоий 

тузилишдаги ўзгаришларга тўғри келса, бошқа томондан бу давлатнинг бюрократик 

қайта тузилиши ва ҳуқуқий тартибнинг ўзгариши билан ҳам боғлиқдир. Шу нуқтаи 

назардан, ислом нодавлат нотижорат ташкилотлари бошидан кечирган ўзгаришларнинг 

энг муҳим ўлчови бу давлат билан муносабатлар чегараларининг ўзгаришидир. Эҳтимол, 

бошқа барча ўзгаришлардан устун бўлган тарзда, исломий фуқаролик субъектлари 

ўзларининг анъанавий давлатга қарши чиқишлари ва тузилмаларидан халос бўлиб, 

давлатлар билан ҳамкорликда ва ўзаро муносабатларда ташкилотларга айланмоқдалар. 

Исломий фуқаролик ташкилотлари, айтишимиз мумкинки, бу жараёнда уларнинг 

тузилмалари, молиявий ресурслари, ижтимоий муносабатлари ва фаолиятидаги 

ўзгаришлар уларнинг давлат ва жамият билан муносабатларини қайта шакллантиришда 

аниқроқ бўлади. 

Президентимиз Шавкат Мирзиёев ташаббуси билан бошланган ислоҳотларнинг 

янги босқичида фуқаролик жамияти институтлари ривожланишини қўллаб-қувватлашга 

устувор вазифалардан бири сифатида эътибор қаратилмоқда. Буни давлатимиз 

раҳбарининг Фармони билан тасдиқланган 2017–2021 йилларда Ўзбекистон 

Республикасини ривожлантиришнинг бешта устувор йўналиши бўйича Ҳаракатлар 

стратегияси мисолида ҳам кўриш мумкин. Мисол учун, Ҳаракатлар стратегиясининг 

“Давлат ва жамият қурилиши тизимини такомиллаштиришнинг устувор йўналишлари” 

деб номланган биринчи йўналишида жамоатчилик бошқаруви тизимини 

такомиллаштириш, шу жумладан, жамоатчилик назоратини амалга оширишнинг 

замонавий шаклларини ривожлантириш, фуқаролик жамияти институтларини 

ривожлантириш, уларнинг ижтимоий ва сиёсий фаоллигини ошириш; маҳалла 

институтининг жамият бошқарувидаги ўрни ва фаолияти самарадорлигини ошириш, 

оммавий ахборот воситаларининг ролини кучайтириш масаласи ҳам кейинги беш 

йилликда рўёбга чиқарилиши лозим бўлган вазифалардан бири сифатида белгиланган 

[10]. Бизнинг назаримизда, фуқаролик жамияти шароитида давлат-жамият 

тараққиётининг стратегияси ва тактикасини белгиловчи, маҳаллий ҳокимият органлари 

эркинлигининг меъёрини аниқлаб берувчи, улар билан ўзаро муносабатларини 

демократик тамойиллар асосида ташкил этувчи институт вазифасини ўтамоғи лозим. 

Ўзбекистон Республикасининг Конституциясида фуқаролик жамиятига таъриф 

берилмаган бўлса-да, унда фуқаролик институтларини ташкил этиш ва улар 

фаолиятининг ҳуқуқий асослари эътироф этилган, уларнинг давлат билан ўзаро 

ҳамкорлиги тамойиллари белгиланган. Шу боисдан ҳам, Президентимиз Шавкат 

Мирзиёев асос солган халқ билан мулоқот, уларнинг мурожаатлар билан ишлаш бўйича 

янги бўлган тизим - Халқ қабулхоналари институти ўзбек давлатчилик мактабига хос 

бўлган адолатпарварлик, ҳақиқатни амалда таъминлаш борасидаги ана шундай улуғ 

анъаналар илдизларидан қувват олади. Давлатимиз раҳбари бугун куйиб-ёниб 

барчамизни халқ қалбига қулоқ солишга, одамларнинг дард-ташвишларини астойдил 

тинглашга, муаммоларни ҳал қилишда амалий ёрдам беришда даъват этаётгани - бу 

борада айрим катта-кичик амалдорларнинг онгида тошдай қотиб қолган эскича 

қарашларни таг-томири билан қўпориб, унинг ўрнига халқ истаклари асосида ишлашни, 

принципларини ҳаётимизда чуқур жорий қилишга қатъият билан ҳаракат қилаётгани 

буюк шоиримиз айтганидек, “Қучок очиб халқ ичига бориш” унинг армонларини 

ушалтириш, орзуларини рўёбга чиқаришдек улуғ мақсадларга қаратилган” [11]. 

Фуқаролик жамияти инсон ҳаётининг барча (иқтисодий, ижтимоий, сиёсий, 

маънавий) соҳаларини қамраб олган шундай бир ижтимоий маконки, унда ҳар бир шахс 

ва жамоа аъзоларининг манфаатлари, қизиқишлари, хоҳиш-истаклари ҳисобга олинади, 

ҳимоя қилинади ва муҳими-рўёбга чиқарилади. Айни шу муносабат билан Ўзбекистон 

Республикаси Президенти Шавкат Мирзиеёвнинг Олий Мажлисга тақдим этган 

Мурожаатномасида давлат органлари фаолияти устидан самарали жамоатчилик 

назоратини амалга оширишнинг аниқ ҳуқуқий механизмларини йўлга қўйиш, нодавлат 

нотижорат ташкилотлари томонидан давлат органлари ва мансабдор шахслар 

фаолиятини холисона баҳолаш механизмларини ишлаб чиқиш вазифаси белгиланди. 

Жумладан, “Жамоатчилик назорати тўғрисида”ги қонунни қабул қилиш зарурлиги, 

шунингдек, барча давлат органлари қошида жамоатчилик кенгашлари ташкил этиш 

таклиф этилди [12]. Чунки фуқаролик жамияти – давлатдан мустақил ва ундан холи 

муносабатлар ҳамда воситалар тизими бўлиб, у шахс ва жамоаларнинг ижтимоий- 

иқтисодий, маданий, маърифий ҳаёт соҳаларидаги хусусий манфаат ва эҳтиёжларини 

амалга оширишга шароит яратади. Кўпчилик хориж олимларнинг эътироф 

этишларича: “Фуқаролик жамияти - инсонларнинг хусусий манфаат ва эҳтиёжлари 

соҳаси (шу соҳадаги муносабатлар йиғиндиси)дан иборатдир” [13].  

